



  [image: PDF Archive]
  
    

  

  
    	About
	
        Features 
        
          Personal and corporate archive
          Private social network
          Securely receive documents
          Easily share your files
          Online PDF Toolbox
          Permanent QR Codes
        

      
	Premium account
	Contact
	Help
	Sign up
	

  
 Sign in


  



    


  

    
      
        2017 > 
        May > 
        May 15, 2017
      

    


    





    
      Kensab 7 Tangamyan (PDF)


    

    
      









        File information

Title: kensabanutun 7.indd
Author: Nvard

  This  PDF 1.6 document has been generated by PScript5.dll Version 5.2.2 / Acrobat Distiller 9.0.0 (Windows), and  has been sent on pdf-archive.com on 15/05/2017 at 16:01, from IP address 176.32.x.x.
  The current document download page has been viewed 2329 times.

  File size: 9.95 MB (208 pages).

   Privacy: public file
  
 







        
        
          [image: ]

          

          [image: ]

          

          [image: ]

          

          [image: ]

          

          [image: ]

        
        


File preview

Տ. Վ. ԹԱՆԳԱՄՅԱՆ, Ս. Հ. ՍԻՍԱԿՅԱՆ



ԿԵՆՍԱԲԱՆՈՒԹՅՈՒՆ

ԿԵՆԴԱՆԻ ՕՐԳԱՆԻԶՄՆԵՐԻ

ԲԱԶՄԱԶԱՆՈՒԹՅՈՒՆԸ

7-րդ դասարան



ՀԱՍՏԱՏՎԱԾ Է ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ

ՆԱԽԱՐԱՐՈՒԹՅԱՆ ԿՈՂՄԻՑ



ԵՐԵՎԱՆ



2013



ՀՏԴ 373.167. 1 : 574/577(075.3)

ԳՄԴ 28.0 ց72

Թ 221



Թանգամյան Տ. Վ.

Թ 221

Կենսաբանություն. Կենդանի օրգանիզﬓերի բազմազանությունը. 7-րդ դասարանի դասագիրք. / Տ.Վ. Թանգամյան,

Ս. Հ. Սիսակյան. - Եր.: Տիգրան Մեծ, 2013. - 208 էջ:



ՀՏԴ 373.167. 1 : 574/577(075.3)

ԳՄԴ 28.0 ց72



ISBN 978-99941- 0-540-3



© Թանգամյան Տ., 2013

© Սիսակյան Ս., 2013



ԻՆՉԻ՞ ՄԱՍԻՆ Է ԳԻՐՔԸ

ԵՎ ԻՆՉՊԵ՞Ս ՕԳՏՎԵԼ ՆՐԱՆԻՑ



Դասագիրքը կազմված է ՀՀ կրթության և գիտության նախարարության «Կենդանի օրգանիզﬓերի բազմազանությունը» դասընթացի 7-րդ

դասարանի ծրագրին համապատասխան:

Ներածության բաժնում շարադրված նյութը կենդանի համակարգերի,

կյանքի կազմավորման մակարդակների, կենդանի օրգանիզﬓերի դասակարգման մասին է: Դասագրքի մյուս բաժիններում ներկայացված են

նախակորիզավորների և կորիզավորների վերնաթագավորությունները՝ համապատասխան թագավորություններով, բաժիններով, տիպերով,

դասերով և օրգանական աշխարհի դասակարգման մյուս ﬕավորներով

հանդերձ:

Կարգաբանական այս կամ այն խմբին պատկանող բույսի, կենդանու

կառուցվածքային նկարագիրը շարադրված է` ելնելով դրանց պատմական զարգացուﬓ արտահայտող հաջորդականությունից, կենսակերպից,

բնակլիմայական պայմաններին հարմարվելուց, ինչը կարող է նպաստել

աշակերտների մտածողության, ստեղծագործական աշխատանքի խթանմանը և հիﬓահարցերի դյուրին յուրացմանը, ձեռք բերած գիտելիքների

պահպանմանը և հիգիենիկ ու էկոլոգիական կրթության ձևավորմանը:

Հատուկ ուշադրություն է դարձվել Հայաստանում տարածված բույսերի ու կենդանիների համակեցություններին, դրանց պահպանման ու հարստացման խնդիրներին:

Սիրելի՛ աշակերտներ, դուք արդեն ծանոթ եք բնագիտության դասընթացին, ճանաչում եք բնությունը, գիտելիքներ եք ձեռք բերել քիﬕական,

ֆիզիկական, կենսաբանական և աշխարհագրական երևույթների մասին:

Սակայն դեռ շատ բան ունեք սովորելու կենդանիների, բույսերի, սնկերի,

քարաքոսների բազմազանության, դասակարգման, կառուցվածքի և կենսագործունեության մասին:

Բույսերի և կենդանիների մասին գիտելիքները կօգնեն ձեզ առօրյա

կյանքում:

Դասագրքում անհրաժեշտ թեման կարելի է գտնել բովանդակությունից:

Նյութի ուսուﬓասիրության ընթացքում տեքստը հաﬔմատեք կից բերված նկարների հետ:

Դասագրքի յուրաքանչյուր պարագրաֆում տրվում են նոր տերﬕններն ու հասկացությունները, իսկ պարագրաֆի վերջում` առաջադրվող

հարցերը: Տեքստում առավել կարևոր տերﬕններն ու հասկացությունները գրված են թավ տառերով: Որոշ թեմաների վերջում լրացուցիչ նյութեր

են տրվում հետաքրքրասերների համար: Նյութն ուղեկցվում է համապատասխան լաբորատոր և գործնական աշխատանքներով:

Նկատված վրիպուﬓերի, բացթողուﬓերի վերաբերյալ ձեր առաջարկություններն ու դիտողությունները խնդրում ենք ներկայացնել հրատարակչություն, որի համար նախապես հայտնում ենք ﬔր երախտագիտությունը:

Սիրելի՛ աշակերտներ, խնամքով վարվեք դասագրքի հետ. ձեզնից հետո այն օգտագործելու են նաև ուրիշները:

§1 Կենսաբանությունը որպես գիտություն,

կենդանի համակարգեր

Աﬔնուրեք ﬔզ շրջապատում են բույսեր, կենդանիներ, անզեն աչքով անտեսանելի օրգանիզﬓեր, անկենդան մարﬕններ (հող, ջուր, օդ,

ապարներ և այլն): Այս ամբողջը բնությունն է (նկ. 1): Բնության ﬕ մասը

կենդանի օրգանիզﬓերն են, որոնք օժտված են կյանքի հատկություններով:

Իսկ ի՞նչ է կյանքը, ինչպե՞ս է առաջացել ﬔր մոլորակի վրա, զարգացման

ի՞նչ փուլեր է անցել: Այս խնդիրներն

ուսուﬓասիրում է ﬕ գիտություն, որը

կոչվում է կենսաբանություն (բիոլոգիա): Այն ծագել է հունարեն «բիոս»`

կյանք և «լոգիա»` գիտություն բառերից:

Կենսաբանությունն ուսուﬓասիրում է կյանքի ծագումը, պատմական

Նկ. 1 Գառնու ձոր

զարգացումը, բազմազանությունը և

նրան բնորոշ ընդհանուր օրինաչափությունները:

Ի տարբերություն անկենդան բնության իրերի և առարկաների, կենդանի օրգանիզﬓերն օժտված են շնչելու, շարժվելու, աճման, զարգացման,

բազմացման, ինքնակարգավորման, նյութափոխանակության, գրգռականության հատկություններով և ունեն որոշակի կառուցվածք:

Կենդանի օրգանիզﬓերի որոշ հատկություններ պարզագույն ձևով

հանդիպում են նաև անկենդան բնության ﬔջ, սակայն դա կյանքի դրսևորում չէ:

Կենսաբանությունը սերտորեն կապված է մարդու առօրյա գործունեության հետ, որովհետև այն ուսուﬓասիրում է գյուղատնտեսության,

բժշկության և բազմաթիվ այլ բնագավառների խնդիրներ: Կենսաբանությունը հնարավորություն է ստեղծում ճանաչել բնությունը, վերափոխել,

պահպանել, հարստացնել, այն դարձնել ավելի գեղեցիկ և մարդու գոյատևման համար նպաստավոր:

Կենդանի համակարգեր

Կենդանի օրգանիզﬓերը բնության ﬔջ պատմական զարգացման երկարատև ժամանակաշրջաններում աստիճանաբար ձեռք են բերել կազմավորվածության բարդ մակարդակներ: Աﬔնապարզ մակարդակը կոչվում է մոլեկուլային: Կենդանի օրգանիզﬓերի կազմավորման հաջորդ

մակարդակը բջիջն է: Դուք արդեն ծանոթ եք բջջի կառուցվածքին և գիտեք, որ բոլոր օրգանիզﬓերն ունեն բջջային կառուցվածք: Բջիջները

կազմված են օրգանոիդներից:

Երկրի վրա կյանքը խիստ բազմազան է: Հայտնի են օրգանիզﬓեր,

որոնք կազմված են ﬔկ բջջից: Այդ օրգանիզﬓերի խմբին են պատկանում բակտերիաները, ﬕաբջիջ կենդանիները` նախակենդանիները, որոշ ջրիմուռներ: Դրանք ամբողջական օրգանիզﬓեր են: Միաբջիջ

օրգանիզﬓերը կազմավորման այդ մակարդակում օժտված են կենդանի օրգանիզﬓերին բնորոշ բոլոր հատկություններով` աճ, զարգացում,

շարժում, բազմացում: Միաբջիջ օրգանիզﬓերի կենսագործունեությունն

իրականացվում է բջջի առանձին կառուցվածքային բաղադրամասերով

(պլաստիդներ, ﬕտոքոնդրիուﬓեր, կորիզ և այլն):

Բազմաբջիջ օրգանիզﬓերում առանձին բջիջներ խիստ մասնագիտացված են և օրգանիզﬕց դուրս ինքնուրույն գոյություն ունենալ չեն

կարող: Բազմաբջիջ օրգանիզﬓերում ձևավորվել են տարբեր կառուցվածք ունեցող և տարբեր ֆունկցիա կատարող բջջախմբեր` հյուսվածքներ և օրգաններ: Դուք արդեն ծանոթ եք բուսական և կենդանական

հյուսվածքներին և օրգաններին:

Բուսական և կենդանական օրգանիզﬓերում յուրաքանչյուր օրգան

կատարում է որոշակի ֆունկցիա:

Օրգանն օրգանիզﬕ մասն է, որը կազմված է տարբեր հյուսվածքներից և կատարում է որոշակի ֆունկցիա: Օրգանիզﬓերում իրար լրացնող,

փոխկապակցված օրգանները ﬕավորող և ﬔկ ընդհանուր ֆունկցիա

կատարող համակարգը կոչվում է օրգան համակարգ:

Բջիջները, հյուսվածքները և օրգաններն օրգանիզմում ﬕմյանցից

ﬔկուսացված չեն: Դրանք գործում են համաձայնեցված ու ﬕայն այդ

ամբողջության ﬔջ կազմում են որոշակի կառուցվածք և հատկություններ ունեցող, ինքնուրույն գործող ամբողջական կենդանի օրգանիզմ:

Այդ մակարդակում են իրականացվում մարսողությունը, շնչառությունը և

այլն:

Բնության ﬔջ օրգանիզﬓերը ﬕմյանցից անկախ, ﬔկուսացված

գոյատևել չեն կարող, այլ կազմում են փոխկապակցված խմբեր: Կառուցվածքով և ֆիզիոլոգիական առանձնահատկություններով ﬕմյանց

նման, ազատ խաչասերվող և բեղուն սերունդ տվող առանձնյակների

խումբը, որը հարմարված է որոշակի պայմանների, կոչվում է տեսակ:

Տեսակի ﬔջ մտնում են բնության ﬔջ լայնորեն տարածված բազմաթիվ

առանձնյակներ, որոնք զբաղեցնում են ﬔծ տարածք և հաճախ կազմում

են ﬕմյանցից հարաբերականորեն ﬔկուսացված (աշխարհագրական,

կլիմայական արգելքներ) խմբեր` պոպուլյացիաներ:

Պոպուլյացիան նույն տեսակի պատկանող կենդանի օրգանիզﬓերի

կենսացենոզային



պոպուլյացիոնտեսակային



օրգանիզմային



օրգան-հյուսվածքային



բջջային



օրգանոիդային



մոլեկուլային

Նկ. 2 Կյանքի կազմավորվածության մակարդակները

ամբողջությունն է, որոնք բնակեցված են որոշակի տարածքում և մասամբ կամ լիովին ﬔկուսացված են նույն տեսակի պատկանող նույնատիպ խմբավորուﬓերից:

Բույսերի, կենդանիների, սնկերի, մանրէների խմբերը նույնպես ﬕմյանցից ﬔկուսի գոյատևել չեն կարող: Տարբեր տեսակներ, որոնք ապրում և գոյատևում են ﬕևնույն պայմաններում, կազմում են ավելի ﬔծ

խմբեր, որոնք ընդունված է անվանել կենսացենոզ (հուն. բիոս - կյանք և

ցենոզ - ընդհանուր):

Անտառը, տափաստանը, ճահիճը, լիճը և այլ ամբողջությունները կենսացենոզներ են (նկ. 2): Կենսացենոզներից կազմվում է ավելի ﬔծ բնական խմբավորում` կենսոլորտ: Կենդանի օրգանիզﬓերով բնակեցված

Երկրի ոլորտը կոչվում է կենսոլորտ:

Երկրի վրա բնակեցված բոլոր կենդանի օրգանիզﬓերի ամբողջությունը կազմում է կենսոլորտի կենդանի նյութը: Կենդանի նյութի կազմավորվածության բոլոր մակարդակները ﬕմյանց հետ փոխկապակցված

են:

Հիշե՛ք

Բնություն, կենդանի օրգանիզﬓեր, կենսաբանություն, մոլեկուլային, բջջային,

հյուսվածքային, օրգանիզմային, պոպուլյացիոն, կենսացենոզային և կենսոլորտային մակարդակներ, կենդանի նյութ:



ՀԱ Ր Ց Ե Ր

1. Ի՞նչ է բնությունը:

2. Ի՞նչ է ուսուﬓասիրում կենսաբանությունը:

3. Ի՞նչ նշանակություն ունի կենսաբանությունը մարդու կյանքում, բնության

պահպանման և հարստացման գործում:

4. Կյանքի կազմավորվածության ի՞նչ մակարդակներ կան:

5. Որո՞նք են կենդանի օրգանիզﬓերի հատկությունները:

6. Ի՞նչ է կենդանի նյութը:

§2. Կենդանի օրգանիզﬓերի

բազմազանությունը և դասակարգումը

Երկրի վրա բնակեցված է օրգանիզﬓերի մոտ 2,5-3,5 ﬕլիոն տեսակ:

Դրանք տարբերվում են իրենց կառուցվածքով, կենսագործունեությամբ,

սնման, բազմացման առանձնահատկություններով, ինչպես նաև ﬕջավայրի տվյալ պայմաններին որոշակի հարմարվածությամբ: Օրգանիզմների ﬔծ մասը բնակվում է ցամաքում, ջրում ապրում է ﬕայն 20%-ը:

Կենդանի օրգանիզﬓերը ﬕաժամանակ մոտ կամ հեռու ազգակիցներ

են: Տեսակների այդպիսի ﬔծ բազմազանության ﬔջ կողﬓորոշվելու,

դրանք ուսուﬓասիրելու համար անհրաժեշտ է օրգանիզﬓերը խմբավորել, ստեղծել դասակարգման ﬕ համընդհանուր համակարգ: Օրգանիզﬓերի բազմազանության և դասակարգման խնդիրներով զբաղվում

է կենսաբանական ﬕ գիտություն, որն ընդունված է անվանել կարգաբանություն: Կենսաբանության զարգացման վաղ շրջանում դասակարգումը կրել է պարզ բնույթ: Օրինակ` բույսերը բաժանվել են օգտակար և

ﬖասակար, իսկ կենդանիները` թունավոր և ոչ թունավոր խմբերի: Դասակարգումը կրել է արհեստական բնույթ, քանի որ դրա համար հիմք

են ընդունվել օրգանիզﬓերի ﬔկ կամ երկու հատկանիշների ընդհանուր

նմանությունները: Օրգանիզﬓերի ժամանակակից խմբավորման` դասակարգման համար հաշվի են առնվում դրանց կառուցվածքի, ծագումնաբանական, բազմացման նմանությունները, տարբերությունները և այլ

առանձնահատկություններ:

Կենդանի օրգանիզﬓերի դասակարգման աﬔնափոքր ﬕավորը տեսակն է. յուրաքանչյուր օրգանիզմ պատկանում է ﬕ տեսակի: Տեսակները

ﬕավորվում են ցեղերի, ցեղերը` ընտանիքների, ընտանիքները` կարգերի, կարգերը` դասերի, իսկ դասերը` բաժինների կամ տիպերի ﬔջ:

Դասակարգման ավելի բարձր խմբավորուﬓեր են համարվում ենթաթագավորությունը, թագավորությունը, վերնաթագավորությունը և

կայսրությունը: Ներկայումս բջջային կառուցվածք ունեցող բոլոր կենդանի օրգանիզﬓերը խմբավորվում են չորս թագավորությունների ﬔջ.

կոտորակվողներ (բակտերիաներ և կապտականաչ ջրիմուռներ), սնկեր,

բույսեր, կենդանիներ: Վերջիններն իրենց հերթին ﬕավորվում են պրոկարիոտների և էուկարիոտների կամ նախակորիզավորների և կորիզավորների վերնաթագավորության ﬔջ: Պրոկարիոտները չունեն հստակ

ձևավորված բջջակորիզ, ﬕնչդեռ էուկարիոտներն ունեն բջջին բնորոշ

կազմավորված կորիզ:

Նշված օրգանիզﬓերն ունեն բջջային կառուցվածք, ուստի ﬕավորվում են բջջային օրգանիզﬓերի կայսրության ﬔջ:

